
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᑦ

ᒪᓕᖁᔭᐅᔪᖅ 1018: ᐃᖅᑲᓇᐃᔭᕐᕕᖕᒥ ᐊᑲᐃᓪᓕᐅᕈᑎᓂᒃ ᐊᐅᓚᑦᑎᓂᖅ 

ᐃᖅᑲᓇᐃᔭᕐᕕᖕᒥ ᐊᑲᐃᓪᓕᐅᕈᑎᓂᒃ ᐊᐅᓚᑦᑎᓂᖅ 

ᐱᔾᔪᑎᖓ 

1. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᒻᒪᕆᒃᐳᑦ ᐱᔨᑦᑎᕋᕐᓂᐊᕐᓂᕋᖅᖢᑎᒃ ᐱᐅᒻᒪᕆᒃᑐᒃᑯᑦ

ᓄᓇᕗᒻᒥᐅᓕᒫᓄᑦ. ᑕᒪᓐᓇ ᐱᓪᓚᕆᐅᖕᒪᑦ ᑕᒪᕐᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑕᕝᕙᓂ ᓄᓇᕗᑦ

ᒐᕙᒪᒃᑯᖏᓐᓂ ᐃᖅᑲᓇᐃᔭᖁᓪᓗᒋᑦ ᐃᑲᔪᖅᑎᒌᑦᑎᐊᕐᓗᑎᒃ ᐱᓕᕆᐊᒃᓴᒥᖕᓂᒃ

ᐱᔭᕇᖅᓯᑦᑎᐊᕈᓐᓇᖁᓪᓗᒋᑦ.

ᐊᑐᖅᓯᑦᑎᐊᕋᓱᐊᖁᓪᓗᒋᑦ ᑖᔅᓱᒥᖓ ᐱᓇᓱᐊᑦᑎᐊᕐᓂᐊᕐᓂᕋᖅᓯᒪᔭᒥᖕᓂᒃ

ᐊᑲᐅᙱᓕᐅᕈᑎᖃᙱᓐᓂᖅᓴᐅᑎᓐᓇᓱᒡᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᑦ ᐱᒻᒪᕆᐅᕗᖅ

ᐃᒃᐱᒋᖃᑦᑕᐅᑎᓂᖅ ᐊᑐᖅᑎᑦᑎᐊᕋᓱᐊᕐᓗᒍ ᐃᖅᑲᓇᐃᔭᕐᕕᖕᒥ ᐃᑲᔪᕐᓂᖃᕐᓗᓂᓗ

ᐃᓂᓪᓚᖓᑦᑎᐊᓪᓚᕆᒍᓐᓇᕐᓂᖅᓴᐅᖁᓪᓗᒋᑦ ᐃᖅᑲᓇᐃᔭᖅᑎᑦ.

ᖃᐅᔨᔭᐅᓯᒪᓕᖅᑐᖅ ᐃᖅᑲᓇᐃᔭᕐᕕᖕᒥ ᐊᑲᐃᓪᓕᐅᖃᑎᒌᖕᓃᑦ ᓴᖅᑭᑉᐸᓪᓕᐊᓕᕈᓐᓇᖅᐸᖕᒪᑦ

ᐃᖅᑲᓇᐃᔭᖃᑎᒌᖑᔪᓄᑦ. ᑖᑯᐊ ᒐᕙᒪᒃᑯᑦ ᐱᓕᕆᐊᖃᖃᑦᑕᕐᓂᐊᖅᑐᑦ ᑐᓴᖅᑎᑦᑎᔭᕆᐊᖃᕐᓂᕐᒥᒃ

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᕐᕕᖕᒥ ᐊᑲᐅᙱᓕᐅᕈᑎᑕᖃᖅᑕᐃᓕᓂᖓᓂᒃ, ᐃᑲᔫᑎᒃᓴᓂᒃ

ᐱᑕᖃᖅᑎᑦᑎᓗᑎᒃ ᑕᒪᒃᑯᐊ ᐊᑲᐅᙱᓕᐅᖃᑎᒌᖕᓃᑦ ᐱᑕᖃᙱᑉᐹᓪᓕᖁᓪᓗᒋᑦ ᐃᖅᑲᓇᐃᔭᖅᑏᑦ

ᐃᖅᑲᓇᐃᔮᒥᖕᓂᒃ ᐱᓇᓱᐊᑦᑎᐊᕈᓐᓇᖁᓪᓗᒋᑦ ᐊᒻᒪᓗ ᐃᑲᔫᑎᖃᕐᓗᓂ ᐃᖅᑲᓇᐃᔭᕐᕕᖕᒥᒃ

ᖃᓄᐃᖏᑦᑎᐊᖅᑎᑦᑎᓇᓱᐊᕐᓂᒧᑦ.

ᐱᓕᕆᕝᕕᒋᔭᐅᔪᑦ ᐊᒻᒪ ᑭᒃᑯᓕᒫᑦ ᑎᒥᖁᑎᖏᓐᓂ ᑖᒃᑯᓇᓂ ᓄᓇᕗᑦ ᒐᕙᒪᒃᑯᖏᓐᓂ ᑕᒪᕐᒥᒃ

ᐱᓂᐊᒐᒃᓴᖃᖅᐳᑦ ᐃᓕᑕᖅᓯᓗᑎᒃ ᓇᐅᒃᑯᑦ ᐊᑲᐅᓯᒃᑲᓐᓂᖅᑎᑦᑕᕆᐊᖃᕐᒪᖔᑕ

ᑲᔪᓯᑦᑎᐊᖅᑎᑦᑎᓇᓱᐊᕐᓂᕐᒧᑦ ᐊᑲᐃᓪᓕᐅᕈᑕᐅᔪᓂᒃ ᐊᐅᓚᑦᑎᔪᓐᓇᕐᓂᕐᒥᒃ.

ᑐᙵᕕᒋᔭᖏᑦ 

2. ᑖᓐᓇ ᒪᓕᖁᔭᐅᔪᖅ ᐊᑐᓕᖅᑎᑕᐅᓯᒪᕗᖅ ᒪᓕᒃᖢᑎᒃ ᐱᒻᒪᕆᐅᓂᕐᒥᒃ ᐃᒪᐃᑦᑕᕆᐊᖃᕐᓂᕐᒥᒡᓗ:

 ᐊᔾᔨᒌᒃᑎᑦᓯᓂᖅ – ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᑦᑎᐊᕆᐊᖃᕐᒪᑕ ᐱᓂᐊᒐᕆᔭᒥᖕᓂᒃ

ᐃᖢᐊᖅᑐᒃᑯᑦ, ᐱᓪᓚᕆᒃᑐᒃᑯᑦ, ᐊᒻᒪᓗ ᐃᓚᐃᓐᓇᕐᓯᐅᖏᑦᑐᒥᒃ.

 ᐅᔾᔨᖅᓱᑦᑎᐊᕐᓂᖅ – ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᒃᓴᒥᖕᓂᒃ ᐱᓕᕆᐊᖃᑦᑎᐊᕆᐊᖃᕐᒪᑕ

ᑐᙵᓇᖅᑑᓗᑎᒃ ᐅᔾᔨᖅᓴᑦᑎᐊᕐᓗᑎᒡᓗ ᐃᒃᐱᒍᓱᑦᑎᐊᕐᓗᑎᒃ ᐱᔭᕆᐊᖃᖅᑕᖏᓐᓂᒃ

ᐱᒻᒪᕆᖁᑎᒋᔭᖏᓐᓂᒡᓗ ᐃᖅᑲᓇᐃᔭᖃᑎᖏᑕ. 

  
 ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐱᓕᕆᒻᒪᕆᖕᓂᒃᑯᑦ ᐱᐅᓯᒋᐊᖅᑎᑦᑎᓯᒪᕗᑦ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᕐᕕᖏᓐᓂᒃ ᐃᒃᐱᒍᓱᑦᑎᐊᕐᕕᐅᔭᕆᐊᖃᕐᓂᖏᓐᓂᒃ, ᐊᔾᔨᒌᒃᑎᑦᑎᓗᑎᒃ, ᐊᒻᒪᓗ 

ᐃᓱᒪᒋᑦᑎᐊᖃᑦᑕᐅᑎᓗᑎᒃ. 

  
 ᑖᒃᑯᐊ ᑮᓇᐅᔭᓕᕆᔨᒃᑯᑦ ᐱᔪᓐᓇᖅᑎᑦᑎᓂᐊᖅᐳᑦ ᐊᔾᔨᒌᖏᑦᑐᓂᒃ ᐱᓕᕆᕝᕕᖕᓂᒃ ᐊᒻᒪ 

ᑭᓱᑐᐃᓐᓇᕐᓄᑦ ᑎᒥᐅᔪᑦ ᓈᒻᒪᒃᑐᓂᒃ ᐊᑐᕈᓐᓇᕋᔭᖅᑐᓂᒃ ᐅᕝᕙᓘᓐᓃᑦ ᐃᑲᔫᑎᒃᓴᓂᒃ, ᐊᑐᐊᒐᕐᓂᒃ, 

ᐅᖃᐅᔾᔪᐃᓂᕐᓂᒃ ᐱᓕᒻᒪᒃᓴᓂᕐᓂᒡᓗ ᐃᖅᑲᓇᐃᔭᕐᕕᖃᕈᓐᓇᕈᑎᒃᓴᓂᒃ ᐊᑲᐅᖏᓕᐅᕈᑕᐅᓇᔭᖅᑐᓂᒃ 

ᐊᐅᓚᑦᑎᔪᓐᓇᕐᓂᕐᒧᑦ. 

 

 

ᐊᑐᖅᑕᐅᓂᖓ 

 

3. ᑖᓐᓇ ᒪᓕᒐᓕᐊᖑᓯᒪᔪᖅ ᐊᑐᕐᓂᐊᖅᐳᖅ ᑕᒪᐃᓐᓄᑦ ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᖏᓐᓄᑦ 

ᐊᒻᒪ ᑭᒃᑯᓕᒫᓄᑦ ᑎᒥᐅᔪᓄᑦ.  

 

ᑖᓐᓇ ᒪᓕᒐᖅ ᐃᓚᓕᐅᔾᔨᓯᒪᕗᖅ ᑕᒪᐃᓐᓂᒃ ᐃᖅᑲᓇᐃᔭᕐᕕᖕᒥ ᐊᑲᐅᙱᓕᐅᕈᑎᒋᔭᐅᓕᖅᐸᒃᑐᓂᒃ 

ᐃᖅᑲᓇᐃᔭᖅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᑉ ᓯᓚᑖᓂ ᖃᓄᐃᓕᔪᕕᓃᑦ, 

ᐊᑲᐅᙱᓕᐅᕈᑕᐅᓕᖅᐸᒃᑐᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐃᖅᑲᓇᐃᔭᖃᑎᒌᓐᓄᑦ. 

 

ᑖᔅᓱᒪ ᐱᑕᖃᕐᓂᖓ ᐊᑐᓕᖅᑎᑕᐅᓯᒪᓂᖓᓗ ᒪᓕᒐᐅᑉ ᐱᔪᓐᓇᐃᓪᓕᑎᑦᑎᓯᒪᙱᓚᖅ ᐃᖅᑲᓇᐃᔭᖅᑏᑦ 

ᐱᔪᓐᓇᕐᓂᖏᓐᓂᒃ ᐊᓯᖏᑎᒍᑦ ᐊᑲᐅᓯᒋᐊᖅᑎᑦᑎᓇᓱᐊᕈᑎᖏᓐᓂᒃ. ᑖᒃᑯᐊᓗ 

ᐃᓚᖃᑐᐃᓐᓇᕆᐊᖃᕆᕗᑦ ᐱᖁᔭᖅᑎᒍᑦ ᓇᖕᒥᓂᖅ ᐊᑲᐅᓯᒋᐊᖅᓯᔾᔪᓯᖏᑎᒍᑦ, ᐃᓱᒫᓘᑎᖃᕐᓂᒃᑯᑦ, 

ᐅᕝᕙᓘᓐᓃᑦ ᑐᒃᓯᕌᕆᔭᐅᓂᒃᑯᑦ ᐅᓐᓂᕐᓗᒍᑎᓕᒃᑎᒍᑦ ᒪᓕᒐᐃᑦ ᐊᑐᖅᖢᒋᑦ. 

 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐸᓯᔭᒃᓴᐅᓂᐊᙱᓚᑦ ᐱᓕᕆᐊᖑᔪᓄᑦ ᒪᓕᒐᖅᑎᒍᑦ 

ᐃᖅᑲᓇᐃᔭᖅᑎᐅᔪᓄᑦ ᐊᑐᕋᓱᒍᒪᓇᔭᖅᑐᓄᑦ ᑖᒃᑯᐊ ᐊᓯᖏᓐᓂᒃ ᐋᖅᑮᓇᓱᖕᓂᒃᑯᑦ. 

 

ᑐᑭᖏᑦ 

 

4. ᐃᖅᑲᓇᐃᔭᕐᕕᖕᒥ ᐊᑲᐅᙱᓕᐅᕈᑕᐅᔪᑦ ᐱᔾᔪᑕᐅᓪᓗᓂ ᑖᓐᓇ ᒪᓕᒐᖅ ᐊᑲᐅᙱᓕᐅᕈᑎᖃᖅᑐᓄᑦ 

ᐃᖅᑲᓇᐃᔭᕐᓂᕐᒧᑦ ᐊᒃᑐᐊᔪᓂᒃ ᖃᓄᐃᓕᔪᖃᕐᑐᕕᓂᐅᑎᓪᓗᒍ ᐃᖅᑲᓇᐃᔭᕐᕕᖕᒥ ᐅᕝᕙᓘᓐᓃᑦ ᓯᓚᑖᓂ ᐊᒻᒪᓗ 

ᐊᔾᔨᒋᖏᓪᓗᓂᐅᒃ ᐸᒡᕕᓴᐃᓂᐅᑉ ᓲᕐᓗ ᐃᒫᒃ: 

 ᑖᓐᓇ ᐃᓄᒃ ᐊᓯᒥᓂᒃ ᐋᓐᓂᖅᓯᑦᑕᐃᓖᓐᓇᐅᔭᓲᖅ ᐊᒃᑐᖅᑕᐅᖃᑕᐅᓯᒪᓕᖅᐸᑦ ᐊᑲᐅᙱᓕᐅᕈᑕᐅᔪᒧᑦ, 
 ᖃᐅᔨᙱᑦᑐᕕᓂᐅᒃᐸᑦ ᐊᑲᐅᙱᓕᐅᕈᑎᑕᖃᕐᓂᖓᓂᒃ, 
 ᐃᓱᒪᔪᓐᓇᕐᒥᖕᒪᑕ ᑕᐃᒪᓐᓇ ᐃᓕᖅᑯᓯᖃᕆᐊᖃᕐᒪᖔᑕ ᐅᕝᕙᓘᓐᓃᑦ ᑕᐃᒪᐃᑦᑕᕆᐊᖃᕐᒪᖔᑕ 

ᐃᖅᑲᓇᐃᔮᕐᒥᓂ, 

 ᐊᒻᒪᓗ ᐃᑲᔪᕋᓱᒋᒍᑎᒃ ᐅᕝᕙᓘᓐᓃᑦ ᐱᐅᓂᖅᓴᒥᒃ ᐊᑐᕋᓱᒋᒃᐸᑕ ᐃᑲᔪᖅᑐᐃᓂᕐᒥᒃ 

ᐊᑲᐃᓪᓕᐅᕈᑎᖃᖅᑐᓄᑦ ᐱᓕᕆᐊᒥᖕᓄᑦ. 

ᐱᑕᖃᑐᐃᓐᓇᕆᐊᖃᕆᕗᑦ ᐊᔾᔨᒌᖏᑦᑐᓂᒃ ᐱᔾᔪᓯᕐᓂᒃ ᐃᑲᔪᕋᓱᐊᕐᓂᕐᒥ, ᐅᖃᖃᑎᒌᒍᓯᖏᑎᒍᑦ, 

ᐃᓕᖅᑯᓯᖏᑎᒍᑦ, ᐱᒻᒪᕆᐅᔪᖁᑎᖏᑦᑎᒍᑦ, ᐅᒃᐱᕆᔭᖏᑎᒍᑦ, ᐃᓄᒻᒪᕆᒍᓯᖏᑎᒍᑦ, ᐊᒻᒪ ᓇᖕᒥᓂᖅ 

ᐱᔪᒥᒋᔭᒥᒍᑦ.  
 

5. ᐃᖅᑲᓇᐃᔭᕐᕕᖕᒥ ᐊᑲᐅᖏᓕᐅᕈᑎᓂᒃ ᐊᐅᓚᑦᑎᓂᐅᑉ ᐊᑐᖅᑕᐅᔾᔪᓯᖓ ᑐᑭᖃᖅᐳᖅ 

ᐊᑲᐅᓂᖅᓴᒧᑦ ᐱᓕᕆᓂᖅ ᐋᖅᑮᓇᓱᖕᓂᕐᒧᑦ ᐊᖏᖃᑎᒌᖏᓐᓂᕆᔭᐅᔪᓂᒃ, ᐊᓯᐊᒍᑦ 

ᐊᑐᐊᒐᖅᑎᒍᒻᒪᕆᐅᔭᖅ ᐋᖅᑮᓇᓱᖕᓂᐅᑉ, ᐃᓕᖅᑯᓯᕐᒥᒃ ᐊᑐᕐᓂᒃᑯᑦ ᐅᕝᕙᓘᓐᓃᑦ ᒪᓕᒐᖅᑎᒍᑦ 

ᐋᖅᑮᖃᑎᒌᒐᓱᐊᖅᑐᑦ ᐃᖅᑲᖅᑐᐃᕕᒃ ᐃᓚᐅᑎᓪᓗᒍ; ᐃᖅᑲᖅᑐᐃᕕᒃᑯᑦ, ᐱᕋᔭᒃᑕᐅᓂᕕᓃᑦ 

ᐱᓕᕆᐊᖑᓂᖏᓐᓂ; ᐅᕝᕙᓘᓐᓃᑦ ᐸᒡᕕᓴᐃᓂᕐᒧᑦ ᐅᓐᓂᕐᓘᑕᐅᓯᒪᓂᕐᒧᑦ ᐱᓕᕆᐊᖑᓂᒃᑯᑦ. 

ᐊᑲᐅᓯᑎᑦᑎᓇᓱᐊᕐᓂᖅ ᐃᓚᖃᕈᓐᓇᖅᐳᖅ ᐋᔩᖃᑎᒌᖕᓂᕐᒥᒃ ᑕᒪᐃᓐᓄᑦ ᐊᑲᐅᖏᑦᑐᒃᑰᖅᑑᖕᓄᑦ, 

ᐃᑲᔪᖅᑐᐃᓇᓱᐊᖅᑐᓄᑦ ᐃᓗᐊᖅᓯᓕᖃᑎᒌᒐᓱᐊᕐᓂᕐᒥ, ᐊᒻᒪ ᐊᑲᐅᓯᖃᑎᒌᒃᐸᓪᓕᐊᓂᕐᒧᑦ. 

 

6. ᑐᑭᓯᓇᓱᐊᖅᑎᑦ ᑖᓐᓇ ᓇᓕᐊᖕᓄᑦ ᐃᑲᔪᖅᑐᐃᓴᕋᐃᖏᑦᑐᖅ ᑎᓕᔭᐅᓯᒪᓪᓗᓂ ᒥᓂᔅᑕᒧᑦ 

ᖃᐅᔨᓴᖁᔭᐅᓪᓗᓂ ᐃᖅᑲᓇᐃᔭᕐᕕᖕᒥ ᐊᑲᐅᙱᓕᐅᕈᑎᖃᖅᑐᓄᑦ ᐃᓚᐅᖕᒥᓗᓂ ᐸᓯᒃᖠᖅᑐᑦ. 

 

7. ᐊᖏᖃᑎᒌᒃᑎᑦᑎᓇᓱᒃᑎᑦ ᑐᑭᖃᖅᐳᖅ ᐊᑐᖅᑕᐅᔪᖅ ᐊᑕᐅᓯᕐᒧᑦ, ᓇᓕᒧᒌᒃᑎᑦᑎᓂᒃᑯᑦ, ᐊᒻᒪ 

ᐃᒃᐱᒋᔭᐅᑦᑎᐊᖅᑐᖅ ᐱᖓᔪᒋᔭᐅᓪᓗᓂ ᐋᖅᑭᒃᑎᕆᖃᑕᐅᔪᖅ ᐊᑲᐅᖏᓕᐅᕈᑎᔪᓂᒃ ᐃᒻᒥᖕᓄᑦ. 

ᐃᒪᓐᓇᐅᖏᑦᑐᖅ ᐃᖅᑲᖅᑐᐃᔨᑎᑐᑦ ᑖᓐᓇ ᕿᑎᐊᓃᑦᑐᖅ ᐱᔪᓐᓇᕐᓂᖃᕋᓂ ᑎᓕᐅᕆᓕᕈᓐᓇᕋᓂᓗ 

ᐊᖏᑦᑕᐅᖁᔨᓂᕐᒧᑦ ᐱᔪᒪᔭᐅᔪᒥᒃ ᑭᓯᐊᓂᓕ ᐅᒃᐱᕆᔭᒥᖕᓂᒃ ᐊᖏᖃᑎᒌᓕᕐᓗᑎᒃ. 

 

ᐱᕕᒃᓴᖃᖅᑎᑕᐅᓃᑦ 

 

8. ᐃᖅᑲᓇᐃᔭᕐᕕᖕᒥ ᐊᑲᐅᙱᓕᐅᕈᑎᓂᒃ ᐊᐅᓚᑦᑎᓂᖅ 

 

(1) ᐊᑲᐅᖏᓕᐅᕈᑎᖃᕐᓂᖅ ᐃᖅᑲᓇᐃᔭᕐᕕᖕᒥ ᐱᖅᑯᓯᐅᕗᖅ ᑕᐃᒫᒃᑕᐅᖅ ᐃᓄᒋᐊᑦ 

ᑲᑎᓯᒪᕝᕕᒋᕙᒃᑕᖏᑎᑐᑦ. ᑖᓐᓇ ᐃᖅᑲᓇᐃᔭᕐᕕᒃ ᓇᐅᒃᑯᓕᒫᖅ ᐱᕝᕕᒋᔪᓐᓇᖅᑕᓕᒫᖏᑎᒍᑦ 

ᐊᑲᐅᖏᓕᐅᕈᑎᖃᖃᑦᑕᕆᐊᓕᒃ ᐱᐅᓂᖅᓴᒧᓪᓗ ᐊᑐᕐᓂᖃᖅᑐᒧᑦ ᐊᑐᖅᑎᓪᓗᒍ ᑕᒪᓐᓇ. 

ᐃᖅᑲᓇᐃᔭᕐᕕᖕᒥ ᐊᑲᐅᙱᓕᐅᕈᑕᐅᔪᑦ ᐃᒪᓐᓇᐃᔾᔪᑕᐅᔪᓐᓇᕐᐳᑦ: 

 ᐃᑲᔫᑎᖃᕐᐳᖅ ᑐᓴᖅᑕᐅᑎᑕᐅᓂᖓᓄᑦ ᓇᓗᓇᐃᖅᑕᐅᓗᓂᓗ ᐊᑲᐅᖏᔾᔪᑕᐅᔪᖅ  

 ᑐᑭᓯᓇᓱᐊᑦᑎᐊᕐᓃᑦ ᐃᖅᑲᓇᐃᔮᑉ ᑲᔪᓯᐊᓂᖓᓂᒃ ᐊᑲᐅᙱᓕᐅᓂᕆᔭᖓᒍᑦ 

 ᐃᖅᑲᓇᐃᔭᖅᑏᑦ ᑕᑯᓕᕈᓐᓇᕐᓂᖏᓐᓄᑦ ᐊᑐᕈᓐᓇᖅᑐᓂᒃ ᐋᖅᑮᓇᓱᖕᓂᕐᒧᑦ 

ᐊᑲᐅᙱᓕᐅᕈᑕᐅᔪᓂᒃ  

 

(2) ᐊᑲᐃᓪᓕᐅᕈᑕᐅᔪᑦ ᑐᑭᓯᔭᐅᓵᓕᓂᖏᑦ ᐋᖅᑭᒃᑕᐅᓇᓱᐊᖅᓵᓕᓂᖏᓪᓗ ᐃᓚᒋᔭᐅᔭᕆᐊᖃᕐᒪᑦ 

ᐃᖅᑲᓇᐃᔭᕐᕕᖕᒥ ᐊᑲᐅᖏᓕᐅᕈᑎᓄᑦ ᐊᐅᓚᑦᑎᔪᓐᓇᕐᓂᕐᒥ. ᐊᑲᐅᙱᓕᐅᕐᓂᖅ 

ᐱᑕᖃᕆᐊᖃᖏᒻᒪᕆᒃᐳᖅ ᓲᕐᓗ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᐅᑉ ᐃᓅᓯᖓ ᐃᖅᑲᓇᐃᔮᖓᓗ 

ᐊᑲᐃᓪᓕᐅᕈᑕᐅᔪᒧᑦ ᐊᒃᑐᖅᑕᐅᖃᓯᐅᑎᑐᐊᖅᐸᑕ. 

 

(3) ᑕᒪᐃᓐᓂᒃ ᖃᓄᐃᑦᑐᑐᐃᓐᓇᕐᓂᒃ ᐊᑲᐅᖏᓕᐅᕈᑎᓂᒃ ᐋᖅᑮᓇᓱᐊᕐᓃᑦ ᓱᓕᔪᒃᑰᖏᓐᓇᕆᐊᖃᖅᐳᑦ 

ᐱᔪᓐᓇᕐᓂᖅᑎᒎᖅᑎᓪᓗᒋᑦ, ᐃᑲᔪᖅᑐᑦᑎᐊᕐᓗᒍ ᐱᓕᕆᐊᖃᖅᑐᖅ ᐱᔭᕆᐊᖃᖅᑕᖏᓐᓄᓪᓗ 

ᔫᓂᐊᓐᖑᔪᑦ /ᑲᑐᔾᔨᖃᑎᒌᖑᔪᑦ, ᐃᑲᔪᖅᑐᕐᓗᒋᓪᓗ ᐱᓕᕆᕝᕕᐅᑉ ᓯᕗᓪᓕᐅᑎᔭᕆᐊᖃᖅᑕᖏᑦ. 

9. ᐅᓐᓂᕐᓘᑎᖃᕐᓂᐅᑉ ᐊᑐᐊᒐᖓ 

 

(1) ᐃᖅᑲᓇᐃᔭᖅᑏᑦ ᐃᓱᒪᖃᓕᕈᑎᒃ ᐊᑲᐅᙱᓕᐅᕈᑕᐅᔪᒧᑦ ᐃᖅᑲᓇᐃᔭᕐᕕᖕᒥ 

ᐊᒃᑐᖅᑕᐅᖃᑕᐅᓕᕆᐊᒃᓴᒥᓂᒃ ᐅᖃᐅᓯᖃᑲᐅᑎᒋᔭᕆᐊᖃᕐᐳᖅ ᐊᑲᐅᖏᓕᐅᕈᑕᐅᔪᒥᒃ 

ᑲᒪᔨᒋᔭᒥᓄᑦ. ᐅᓐᓂᕐᓗᒍᓐᓇᕆᕗᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓᓐᓄᑦ 

ᐅᕝᕙᓘᓐᓃᑦ ᑎᓕᔭᐅᓯᒪᔪᒧᑦ, ᐃᖅᑲᓇᐃᔭᖅᑎᓄᑦ ᐅᖃᐅᔾᔪᐃᔨᒧᑦ, ᐊᒻᒪ ᐅᕝᕙᓘᓐᓃᑦ 

ᔫᓂᐊᓐᑯᑦ/ᑲᑐᔾᔨᖃᑎᒌᒃᑯᑦ ᑭᒡᒐᖅᑐᐃᔨᖓᓄᑦ ᐱᑕᖃᑐᐊᖅᐸᑦ, ᐱᓗᐊᖅᑐᒥᒃ 

ᐊᑲᐅᖏᓕᐅᕈᑕᐅᔪᒥ ᑲᒪᔨᐅᔪᖅ ᐃᓚᐅᑎᓪᓗᒍ. 

 

(2) ᑎᑎᕋᖅᐸᓪᓕᐊᖃᑦᑕᕆᐊᓖᑦ ᖃᓄᐃᓕᓂᐅᕙᓪᓕᐊᔪᓂᒃ ᐊᑲᐅᙱᓕᐅᕈᑎᒋᔭᒧᑦ 

ᓇᓗᓇᐃᕐᓗᒋᑦ ᐅᓪᓗᖏᑦ, ᖃᐅᔨᓴᐅᑦ ᓇᒧᙵᕐᒪᖔᑦ, ᓇᓂᓗ ᑕᐃᒪᐃᒻᒪᖔᑦ ᐊᒻᒪᓗ ᐊᑎᖓ 

ᓇᓗᓇᐃᕐᓗᒍ ᐊᑲᐅᖏᓕᐅᖃᑎᒌᔭᖓᑕ(ᖏᑕ). 

 

(3) ᑖᓐᓇ ᑲᒪᔨᐅᔪᖅ ᐅᕝᕙᓘᓐᓃᑦ ᑖᒃᑯᓄᖓ ᑭᒡᒐᖅᑐᖅᑎᐅᔪᖅ ᐅᖃᐅᔾᔨᔭᕆᐊᖃᖅᐳᖅ ᒪᓕᒡᓗᒍ 

ᓈᓴᐅᑎᓕᒃ 9. (1) ᖃᐅᔨᓴᕐᓂᐊᖅᐳᖅ ᖃᓄᐃᓕᖓᓂᖓᓂᒃ ᐅᖃᐅᓯᐅᔪᖅ, ᐊᒻᒪᓗ 

ᐅᖃᖃᑎᖃᕐᓗᓂ ᐅᓐᓂᕐᓗᒃᑐᕕᓂᕐᒥᒃ, ᐱᒋᐊᓯᑲᐅᑎᒋᓗᓂᓗ ᑕᒪᓐᓇ 

ᐊᑲᐅᙱᓕᐅᖃᑎᒌᒍᑕᐅᔪᖅ ᓄᖅᑲᖅᑎᖃᐅᑎᒋᒋᐊᕐᓗᒍ. 

 

(4) ᑭᓱᑐᐃᓐᓇᕐᒥᒃ ᖃᓄᑐᐃᓐᓇᕐᓘᓐᓃᑦ ᐱᔾᔪᑎᖃᕐᓗᓂ ᐊᑐᖅᑕᐅᔪᓐᓇᖏᑉᐸᑦ ᑎᑎᕋᖅᓯᒪᔪᖅ 

ᖁᓛᓂ ᐅᕝᕙᓘᓐᓃᑦ ᐊᑐᖅᑕᐅᒐᓗᐊᕐᓗᓂ ᐊᑑᑎᖃᖏᑉᐸᑦ ᐋᖅᑭᒃᓯᓇᓱᑐᓄᑦ 

ᐊᑲᐃᓪᓕᐅᕈᑕᐅᔪᒥᒃ, ᑖᒃᑯᐊ ᐅᓐᓂᕐᓗᒍᑎᓕᐅᖅᑐᕕᓃᑦ ᐱᕕᖃᒃᑲᓐᓂᕈᓐᓇᖅᐳᑦ ᐱᖓᓱᓂᒃ 

ᐊᑐᕆᐊᖔᕈᓐᓇᖅᑕᒥᖕᓂᒃ ᓇᓕᐅᒡᓗ ᐊᑲᐅᓛᖑᓇᔭᕐᒪᖔᑦ. ᑖᓐᓇ ᐅᓐᓂᕐᓗᒃᓴᖅᑐᖅ 

ᐱᔪᓐᓇᕆᕗᖅ ᐃᒪᓐᓇ: 

 ᑐᒃᓯᕋᕐᓗᓂ ᐱᔪᓐᓇᕈᓯᖃᖅᑎᑕᐅᔪᒪᓗᓂ ᒥᓂᔅᑕᐅᔪᒧᑦ ᐅᕝᕙᓘᓐᓃᑦ ᒥᓂᔅᑕᐅᑉ 

ᑐᒡᓕᐊᓄᑦ, ᑮᓇᐅᔭᓕᕆᔨᒃᑯᓐᓂ  

 ᑐᓂᓯᓗᓂ ᐱᓪᓚᕆᒃᑎᑐᑦ ᑎᑎᕋᖅᓯᒪᓗᓂ ᐅᓐᓂᕐᓗᒃᓴᐅᑎᒥᒃ ᒥᓂᔅᑕᒧᑦ ᐅᕝᕙᓘᓐᓃᑦ 

ᒥᓂᔅᑕᐅᑉ ᑐᒡᓕᐊᓄᑦ, ᑮᓇᐅᔭᓕᕆᔨᒃᑯᓐᓄᑦ ᐅᕝᕙᓘᓐᓃᑦ  

 ᑐᓂᓯᓗᓂ ᐊᑲᐅᖏᓕᐅᕈᑎᖃᕐᓂᕐᒧᑦ ᑎᑎᖅᑲᒥᒃ ᒪᓕᒡᓗᓂ ᐅᓐᓂᕐᓗᒃᓴᕐᓂᕐᒧᑦ 

ᐊᑐᕆᐊᓕᖕᒥᕐ, ᐃᓚᖓᓂ 701-ᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂ ᐅᕝᕙᓘᓐᓃᑦ 

ᐃᖅᑲᓇᐃᔮᒥᖕᓄᑦ ᐊᖏᖃᑎᒌᒍᑎᖏᓐᓂ  

 

10. ᐱᓕᕆᐊᒃᓴᕆᔭᖏᑦ ᐊᖏᖃᑎᒌᒃᑎᑦᑎᓇᓱᒃᑎᐅᑉ 

 

(1) ᑖᓐᓇ ᐊᖏᖃᑎᒌᒃᑎᑦᑎᓇᓱᐊᖅᑎ ᐱᓇᔪᐃᓐᓇᕐᓂᐊᖅᐳᖅ ᐊᖏᖃᑎᒌᓕᖅᑎᑦᑎᓇᓱᒡᓗᓂ 

ᑖᒃᑯᓂᖓ ᐅᓐᓂᕐᓗᒃᓴᖅᓯᒪᔪᓂᒃ ᐊᒻᒪᓗ ᐅᓐᓂᕐᓘᑕᐅᓯᒪᔪᒥᒃ ᑐᓴᐅᒪᑎᑦᑎᕙᓪᓕᐊᓗᓂᓗ 

ᒥᓂᔅᑕᐅᑉ ᑐᒡᓕᐊᓂᒃ, ᑮᓇᐅᔭᓕᕆᔨᒃᑯᓐᓂ ᖃᓄᐃᓕᖓᓕᖅᐸᓪᓕᐊᓂᖓᓂᒃ ᑕᒪᑐᒪ. 

 

(2) ᐊᖏᖃᑎᒌᒃᑎᑕᐅᓇᓱᐊᕐᓂᖏᑦ ᐱᒋᐊᑕᐃᓐᓇᕈᓐᓇᕐᑐᖅ ᑭᓯᐊᓂ ᐅᓐᓂᕐᓗᒃᑐᖅ ᐊᒻᒪ 

ᐅᓐᓂᕐᓘᑕᐅᔪᖅ ᐊᖏᖃᑎᒌᒃᐸᑎᒃ ᑎᑎᖅᑲᑎᒍᑦ ᐊᖏᖃᑎᒌᖕᓂᕋᕐᓗᑎᒃ 

ᐊᖏᖃᑎᒌᒃᑎᑦᑎᔨᒧᑦ ᑲᒪᒋᔭᐅᔪᒪᓕᕐᓂᕐᒥᓂᒃ 

(3) ᑕᐃᓐᓇ ᑲᒪᓂᐊᖅᑐᖅ ᒥᓂᔅᑕᐅᔪᖅ ᑎᓕᓯᓂᐊᖅᐳᖅ ᐊᖏᖃᑎᒌᒃᑎᑦᑎᓇᓱᐊᖅᑎᒥᒃ 

ᐱᔪᓐᓇᕋᓱᒋᔭᐅᔪᒥᒃ ᐊᖏᖅᑕᐅᓗᓂᓗ ᐅᓐᓂᕐᓗᒃᓴᖅᑐᒧᑦ ᐅᓐᓂᕐᓘᑕᐅᔪᒧᓪᓗ. 

 

(4) ᑖᓐᓇ ᐊᖏᖃᑎᒌᒃᑎᑕᐅᓇᓱᐊᕐᓂᒃᑯᑦ ᐋᖅᑭᒃᑕᐅᒃᐸᑦ, ᑖᓐᓇ ᐅᓐᓂᕐᓗᒃᓴᖅᑐᖅ 

ᐅᓐᓂᕐᓗᒍᑕᐅᔪᕐᓗ ᐊᑎᓕᐅᕐᓗᑎᒃ ᐊᖏᖃᑎᒌᒍᑎᒥᒃ ᓇᓗᓇᐃᔭᖅᓯᒪᑦᑎᐊᖅᑐᒥᒃ 

ᖃᓄᐃᓕᖓᔭᕆᐊᖃᕐᓂᐊᕐᓂᖏᓐᓂᒃ. ᑕᕐᕋᖏᑦ ᑲᙳᓇᖅᑑᑎᑕᐅᓇᔭᖅᑐᑦ, 

ᑐᖅᑯᖅᑕᐅᓗᑎᒡᓗ ᒪᓕᒡᓗᑎᒃ ᐱᖅᑯᓯᖏᓐᓂᒃ ᐃᖅᑲᓇᐃᔭᖅᓕᕆᔨᒃᑯᑦ, 

ᐋᖅᑭᒋᐊᖅᑕᐅᒃᑲᓐᓂᕋᓱᐊᕐᓂᐊᖏᓪᓗᓂᓗ, ᓄᑖᖅᑕᖃᓕᓚᐅᖏᓐᓂᖓᓂ 

ᐊᑲᐅᖏᓕᐅᑎᔪᓂᒃ ᐅᓐᓂᕐᓗᒃᑐᖃᓚᐅᖏᓐᓂᖓᓂ ᐊᕐᕌᒎᑉ ᐊᑕᐅᓯᐅᑉ ᐃᓗᐊᓂ. 

(6) ᖃᓄᑐᐃᓐᓇᖅ ᐱᓂᕐᓗᒃᓯᒪᔪᒥᒃ ᓴᖅᑭᑦᑐᖃᑐᐊᖅᐸᑦ ᑖᔅᓱᒪ ᐅᓐᓂᕐᓗᒃᓯᒪᔫᑉ ᐱᓂᐊᒐᖓᓂ, 

ᐅᕝᕙᓘᓐᓃᑦ ᐊᖏᖃᑎᒌᒍᑎᓕᐊᕆᔭᐅᓯᒪᔪᖅ ᐃᓚᖃᑐᐊᕐᓂᖅᐸᑦ ᐱᓂᕐᓗᒃᓯᒪᓂᕐᒥᒃ 

ᓇᓕᐊᓐᓂᑐᐃᓐᓇᖅ, ᑖᓐᓇ ᑲᒪᔨᐅᔪᖅ ᒥᓂᔅᑕ ᐋᖅᑮᒋᐊᓕᕋᔭᖅᐳᖅ. 

11. ᐅᓐᓂᕐᓘᑎᖃᖅᑑᑉ ᑐᑭᓯᔭᐅᓇᓱᑦᑎᐊᕐᓂᖓ 

(1) ᑲᒪᔨᒋᔭᐅᔪᑦ ᑖᔅᓱᒧᖓ ᐅᓐᓂᕐᓘᑕᐅᓯᒪᔪᒧᑦ ᐃᒪᐃᓕᐅᕆᐊᖃᖅᐳᑦ: 

 

 ᑐᓴᖅᑎᑦᑎᓗᓂ ᐃᖅᑲᓇᐃᔭᖅᑎᓕᒫᒥᓂᒃ ᑕᒪᒃᑯᓂᖓ ᐱᔪᓐᓇᕐᓂᕆᔭᓕᒫᖏᓐᓂᒃ 

ᑲᒪᒋᔭᕆᐊᖃᖅᑕᖏᓐᓂᒡᓗ  

 ᑕᒪᕐᒥᒃ ᐅᓐᓂᕐᓗᖕᓂᐅᔪᑦ ᐱᒻᒪᕆᐅᑎᑦᑕᕆᐊᖃᖅᐳᑦ ᑲᙳᓇᖅᑑᑎᓪᓗᒋᓪᓗ, ᐊᒻᒪᓗ 

ᐱᓕᕆᐊᕆᓯᑲᐅᑎᒋᓗᒍ  

 ᖃᐅᔨᓇᓱᓯᑲᐅᑎᒋᔭᕆᐊᖃᖅᐳᖅ ᐅᓐᓂᕐᓗᒍᑕᐅᔪᖅ ᐃᖅᑲᓇᐃᔭᕐᕕᖕᒥ 

ᐊᑲᐅᖏᓕᐅᕈᑕᐅᖕᒪᖔᑦ ᐅᕝᕙᓘᓐᓃᑦ ᐸᒡᕕᓴᐃᓂᑐᐃᓐᓇᐅᖏᒃᑲᓗᐊᕐᒪᖔᑦ 

ᐊᒻᒪᓘᓐᓃᑦ ᐱᓕᕆᑦᑎᐊᖏᓐᓂᕐᒧᑐᐃᓇᖅ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓ 

ᐅᕝᕙᓘᓐᓃᑦ ᑎᓕᔭᐅᓯᒪᔪᖅ, (ᑕᑯᓗᒍ ᐃᓚᖓ 18 ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᐊᒐᖓᓂ 1010) ᐊᐱᕆᔭᐅᔪᓐᓇᕋᔭᖅᑐᖅ ᐃᑲᔪᖁᔭᐅᓗᓂ ᖃᐅᔨᓴᕐᓂᐅᔪᒥ  
 

 

(2) ᑖᓐᓇ ᐊᐅᓚᑦᑎᔨᐅᔪᖅ, ᐃᖅᑲᓇᐃᔭᕐᕕᖕᒥ ᖃᓄᐃᖏᑦᑎᐊᖅᑐᓕᕆᔨ, 

ᐊᑦᑕᕐᓈᕿᑦᑕᐃᓕᒪᓂᕐᒥᒃ, ᐊᒻᒪᓗ ᖃᓄᐃᖏᓐᓂᓕᕆᕝᕕᖕᒥ ᑎᒃᑯᐊᖅᓯᓂᐊᖅᐳᖅ 

ᐊᑲᐅᖏᓕᐅᕈᑎᔪᓂ ᐃᓚᐅᖏᑦᑐᒥᒃ ᖃᐅᔨᓴᖁᓪᓗᒍ ᐅᓐᓂᕐᓘᓯᖃᖅᑐᒥᒃ, 

ᐃᓱᒪᒋᔭᖃᑦᑎᐊᖅᓯᒪᓗᓂ ᖃᐅᔨᓴᕐᓂᐊᖅᑐᖅ ᐊᑐᕆᐊᓕᖕᒥᓂᒃ ᐅᖃᐅᓯᕐᒥᒃ 

ᐃᓕᑕᕆᔭᐅᓯᒪᔪᒥᒃ ᐊᑐᕈᓐᓇᑦᑎᐊᕐᓂᖓᓂᒃ. 

 

12. ᐱᔪᓐᓇᕐᓂᕆᔭᖏᑦ ᐅᓐᓂᕐᓗᒃᓴᖅᓯᒪᔫᑉ 

 

(1) ᐅᖃᐅᓯᖃᕐᓯᒪᔪᖅ ᐅᓐᓂᕐᓘᑎᖃᖅᖢᓂ ᑕᕝᕙᓂ ᒪᓕᒐᕐᒥ ᐱᔪᓐᓇᕐᓂᖃᖅᐳᑦ ᐅᑯᓂᖓ: 

 ᐅᓐᓂᕐᓘᑎᒋᔭᒥᓂᒃ ᖃᐅᔨᓴᖅᑕᐅᑎᑦᑎᓗᓂ ᑲᑉᐱᐊᓱᕈᔪᖏᓪᓗᓂ 

ᖃᙳᑦᑎᑐᐃᓐᓇᕆᐊᖃᕆᐊᒃᓴᖅ ᐅᕝᕙᓘᓐᓃᑦ ᐊᑭᔭᐅᒋᐊᕐᓂᐊᕆᐊᒃᓴᖅ, ᑕᐃᑰᓇ 

ᐊᐱᖅᓱᐃᓂᒃᑯᑦ ᐋᖅᑭᒋᐊᖅᑕᐅᓇᓱᐊᕐᓂᒃᑯᑦ ᐊᑐᖅᑕᐅᕙᕆᐊᖃᖅᑐᑎᒍᑦ ᑕᕝᕙᓂ 

ᒪᓕᒐᕐᒥ; 

 ᐱᔪᒪᒍᑎᒃ, ᐱᖃᑎᖃᕈᒪᓗᑎᒃ ᐱᖃᑎᒋᔪᒪᔭᒥᓂᒃ ᐊᐱᖅᓱᖅᑕᐅᑲᑕᒃᑎᓪᓗᒋᑦ 

ᐊᒻᒪ/ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᓇᓱᒃᑎᒥᑦ ᑲᒪᒋᔭᐅᑎᓪᓗᒋᑦ ᑕᒪᑐᒧᖓ 

ᐊᑲᐅᙱᓕᐅᕈᑕᐅᔪᒧᑦ. ᐊᑭᖃᖅᑎᑕᐅᑐᐊᕐᐸᑕ ᐱᓕᕆᐊᖑᔪᑦ ᐅᓐᓂᕐᓘᑕᐅᓯᒪᔪᒥᑦ 

ᑖᒃᑯᐊ ᐊᑭᓖᔭᕆᐊᖃᕋᔭᖅᑐᑦ ᓇᖕᒥᓂᖅ; 

 ᖃᐅᔨᒪᔭᕆᐊᖃᖅᐳᖅ ᑕᐃᓐᓇ ᑎᑎᕋᓚᐅᖅᑕᓂ ᐅᓐᓂᕐᓗᒃᓴᐅᑎ ᐅᕝᕙᓘᓐᓃᑦ 

ᐅᖃᐅᓯᕆᓯᒪᔭᖏᑦ ᐃᓚᓕᐅᑎᔭᐅᔾᔮᖏᑦᑐᑦ ᑐᖅᑯᖅᑕᐅᓯᒪᔪᓂ ᐃᖅᑲᓇᐃᔭᖅᑎᐅᓂᕐᒧᑦ 

ᐅᓂᒃᑳᖏᓐᓂ; 

 ᐱᔾᔪᑎᖃᖅᓗᓂ ᐱᔪᓐᓇᕐᓂᕆᔭᐅᔪᒥᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ 

ᐃᒻᒥᒃᑰᖅᑐᑦ ᒪᓕᒐᖓᓂ, ᑐᓴᖅᑎᑕᐅᔭᕆᐊᖃᕐᓂᕐᒧᑦ ᑕᒻᒪᖓᔪᓐᓃᕐᓯᒪᔪᓂᕐ 

ᐊᑐᓕᖅᑎᑕᐅᓯᒪᔪᓂᒃ ᐱᔾᔪᑕᐅᓪᓗᑎᒃ ᐃᑲᔪᖅᑐᖅᑕᐅᓯᒪᕙᒃᑐᑦ ᐅᓐᓂᕐᓘᑎᑦ 

 

13. ᐱᓕᕆᐊᒃᓴᕆᔭᖏᑦ ᐅᓐᓂᕐᓗᒃᓴᖅᓯᒪᔫᑉ 

 

(1) ᑕᒪᓐᓇ ᑐᑭᓯᐅᒪᑎᑦᑎᔾᔪᑎᒋᔭᐅᔭᕇᖅᓯᒪᑎᓪᓗᒍ ᐃᖅᑲᓇᐃᔭᕐᕕᕐᒥ ᐊᑲᐅᙱᓕᐅᕈᑎᖃᕐᓂᖅ 

ᐃᖅᑲᓇᐃᔭᖅᑎᒥᒃ ᐊᒃᓱᕉᓴᒃᑐᖃᓕᕐᓗᓂ ᑕᒪᓐᓇ ᐊᑐᕆᐊᖃᖏᒻᒪᕆᒃᐳᖅ, 

ᑕᐃᒪᓐᓇᔅᓴᐃᓐᓇᖅᑕᐅᖅ ᐱᕕᒡᔪᐊᖑᑎᒋᕗᖅ ᐃᖅᑲᓇᐃᔭᖅᑏᑦ ᐊᑐᖅᓯᓂᕐᓗᒃᑕᐃᓕᑦᑎᐊᕐᓗᑎᒃ 

ᑖᔅᓱᒥᖓ ᐃᖅᑲᓇᐃᔭᕐᕕᖕᒥ ᐊᑲᐅᙱᓕᐅᕈᑎᓂᒃ ᐊᐅᓚᑦᑎᔪᓐᓇᕐᓂᕐᒧᑦ ᒪᓕᒐᕐᒥᒃ ᐊᑐᕐᓗᓂ 

ᐱᔪᓐᓇᕐᓂᖃᕈᑎᒋᓇᓱᐊᕐᓗᓂᐅᒃ ᖃᐅᑕᒫᑦ ᐊᑐᖅᐸᒃᑐᓂ ᐃᖅᑲᓇᐃᔭᕐᕕᖕᒥ, ᐅᖃᖃᑎᒌᖕᓂᒃᑯᑦ, 

ᐅᕝᕙᓘᓐᓃᑦ ᐃᓅᖃᑎᒌᑐᐃᓐᓇᕐᓂᕐᓂ ᐃᖅᑲᓇᐃᔭᕐᕕᖕᒥ ᑐᓂᓯᓂᒃᑯᑦ ᐱᔮᕆᓂᒃᑯᑦ ᐅᕝᕙᓘᓐᓃᑦ 

ᓱᒡᒐᓲᔾᔨᓂᒃᑯᑦ ᐅᓐᓂᕐᓘᑎᖃᕋᓱᐊᕐᓗᓂ. 

 

(2) ᑕᒪᓐᓇ ᐃᖅᑲᓇᐃᔭᖅᑏᑦ ᐱᓂᐊᒐᒃᓴᕆᖕᒪᒍ ᐃᖅᑲᓇᐃᔭᕐᕕᖕᒥ ᐊᑲᐃᓪᓕᐅᕈᑎᑕᖃᕐᓂᕐᒧᑦ 

ᐊᒃᓱᕈᕐᓇᖅᑐᒃᑰᑐᖃᕐᓗᓂ ᑐᑭᓯᒋᐊᕋᓱᐊᕆᐊᖃᖅᐳᑦ ᑲᒪᔨᒋᔭᒥᖕᓄᑦ ᐅᕝᕙᓘᓐᓃᑦ 

ᑭᒡᒐᖅᑐᖅᑎᐅᔪᒧᑦ ᑎᑎᕋᖅᓯᒪᔪᖅ 9 (1)-ᒥ ᐊᑐᕈᓐᓇᖅᑐᓂ ᒪᓕᒡᓗᒍ ᐋᖅᑭᒃᓯᒋᐊᕈᑎᑦ 

ᐊᑲᐃᓪᓕᐅᕈᑎᓂᒃ. 

 

(3) ᑕᒪᓐᓇ ᐃᖅᑲᓇᐃᔭᖅᑎᐅᑉ ᐱᓂᐊᒐᒃᓴᕆᕙᐅᒃ ᐊᒃᓱᕉᑎᖃᕐᓂᕆᔭᓂ ᖃᐅᔨᔭᐅᑎᓪᓗᓂᐅᒃ, 

ᐊᔪᕐᓇᖏᑉᐸᑦ, ᑕᐃᔅᓱᒧᖓ ᐊᑲᐃᓪᓕᐅᕈᑎᒋᔭᒥᓄᑦ, ᐱᓕᕆᖃᑎᒋᑦᑎᐊᕈᓐᓇᖁᓪᓗᒋᑦ 

ᑕᐃᒃᑯᐊ ᑕᒪᑐᒥᖓ ᐃᑲᔪᕐᓂᐊᖅᑐᑦ ᑕᒪᑐᒥᖓ ᐋᖅᑮᓇᓱᐊᖅᑎᓪᓗᒋᑦ ᐊᑲᐃᓪᓕᐅᕈᑕᐅᔪᒥᒃ 

ᐊᒻᒪᑦᑕᐅᖅ ᐃᒻᒥᖕᓂᒃ ᐊᑐᐃᓐᓇᕈᖅᓯᒪᑦᑎᐊᕐᓗᑎᒃ ᑕᒪᓐᓇ ᐋᖅᑭᑦᑕᐅᓇᓱᖕᓂᕆᔭᖓ 

ᕿᓚᒻᒥᐅᓂᕐᒪᒃᑯᑦ ᐋᖅᑭᖐᖅᑕᐅᔪᓐᓇᖁᓪᓗᒍ. 

 

(4) ᑕᒪᓐᓇ ᐃᖅᑲᓇᐃᔭᖅᑎᐅᑉ ᐊᒃᑐᖅᑕᐅᖃᑕᐅᓯᒪᔫᑉ ᐊᑲᐅᙱᓕᐅᕈᑕᐅᔪᒧᑦ 

ᓇᓗᓇᐃᔭᐅᑎᒋᑦᑎᐊᕐᓗᓂᐅᒃ ᐃᓱᒫᓗᖕᓂᕆᔭᓂ ᑕᒪᑐᒧᖓ ᐊᒻᒪᓗ 

ᐃᓚᐅᑎᑦᑎᔭᕆᐊᖃᕐᓂᐊᕈᓂ ᖃᐅᔨᔪᕕᓂᕐᓂᒃ ᐅᓂᒃᑲᐅᓯᕆᑦᑎᐊᕐᓗᓂᒋᑦ ᖃᓄᖅ 

ᐃᑲᔪᖅᑐᐃᔪᓐᓇᕋᔭᕐᒪᖔᑕ ᐃᓱᒫᓘᑎᒋᔭᕐᓂᒃ ᐃᖅᑲᓇᐃᔭᖅᑎᑦ ᒥᒃᓵᓄᑦ.  

 

14. ᐱᔪᓐᓇᕐᓂᕆᔭᖏᑦ ᐅᓐᓂᕐᓘᑎᒋᔭᐅᓯᒪᔫᑉ 

(1) ᑕᐃᒃᑯᐊ ᐃᓚᐅᔪᑦ ᑕᒪᑐᒧᐊᖓ ᐊᑲᐃᓪᓕᐅᕈᑎᖃᕐᓂᐅᔪᒧᑦ ᐱᔪᓐᓇᕐᓂᖃᖅᐳᑦ ᐅᑯᓂᖓ: 

 ᑐᓂᔭᐅᓗᑎᒃ ᓇᓗᓇᐃᔭᖅᓯᒪᑦᑎᐊᖅᑐᒥᒃ ᐊᑲᐅᙱᓕᐅᕈᑕᐅᔪᒥᒃ 

ᐃᖅᑲᓇᐃᔭᖅᑎᓗ(ᑎᓪᓗ) ᐊᒃᑐᖅᑕᐅᓯᒪᔪᑦ, ᐃᓚᐅᓗᑎᒃ ᑕᒪᑐᒧᖓ 

ᐊᒃᑐᖅᑕᐅᖃᑕᐅᓯᒪᔪᑦ, ᐊᑎᖓᓗ(ᖏᓪᓗ) ᑎᑎᕋᖅᓯᒪᓗᓂ ᐅᓐᓂᕐᓗᒃᑐᕕᓂᐅᑉ; 

ᐊᒻᒪᑦᑕᐅᖅ ᐱᕕᖃᖅᑎᑕᐅᓗᓂ ᐅᓂᒃᑳᕈᓐᓇᕐᓗᓂ ᑐᑭᓯᐅᒪᔭᒥᓂᒃ ᑕᒪᑐᒪ 

ᐊᑲᐅᒋᓕᐅᕈᑎᖃᖅᑐᑦ ᒥᒃᓵᓄᑦ  

 ᐱᔪᒪᑐᐊᕈᑎᒃ, ᐱᖃᑎᖃᕈᒪᓗᑎᒃ ᑭᓇᑐᐃᓐᓇᕐᒥᒃ ᐱᖃᑎᒋᔪᒪᔭᒥᓂᒃ 

ᐊᐱᖅᓱᖅᑕᐅᑎᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᖃᓄᖅᑑᖃᑎᒋᔭᐅᑎᓪᓗᒋᑦ ᑕᒪᑐᒧᖓ 

ᐊᑲᐅᙱᓕᐅᕈᑕᐅᔪᒧᑦ, ᐃᒪᐃᒃᑲᓗᐊᖅᑎᓪᓗᒍ ᐊᑭᓕᕆᐊᖃᖅᑐᖃᕐᓂᐊᕐᓂᕐᓗᓂ ᑕᒪᓐᓇ 

ᐊᑐᖅᑎᓪᓗᒍ ᑖᔅᓱᒪ ᐅᓐᓂᕐᓘᑎᒋᔭᐅᓯᒪᔫᑉ ᐊᑭᓕᕋᔭᖅᖢᓂᐅᒃ  

 ᐱᑦᑎᐊᖅᑕᐅᖃᑕᐅᔭᕆᐊᖃᕆᕗᖅ ᐋᖅᑭᑦᑎᐊᖅᑕᐅᓇᓱᐊᕐᓂᖓᓂ ᑕᒪᓐᓇ 

ᐊᑲᐅᙱᓕᐅᕈᑕᐅᔪᖅ  

 ᑐᑭᓯᐅᒪᑎᑕᐅᓗᓂ ᐅᓐᓂᕐᓗᒃᑐᖃᖅᑎᓪᓗᒍ ᑐᒃᓯᕌᖑᔪᓐᓇᖅᑐᑦ ᑐᑭᓯᒋᐊᕈᑏᑦ 

ᐱᔪᓐᓇᕐᓂᕆᔭᐅᔪᒥᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᐃᒻᒥᒃᑰᖅᑐᑦ 

ᒪᓕᒐᖓᓂ  

 ᖃᐅᔨᒪᑦᑎᐊᕐᓗᓂᓗ ᑕᕝᕙᙵᑦ ᐱᓕᕆᐊᖑᔪᒥᑦ ᑐᖅᑯᖅᑕᐅᔪᖃᔾᔮᖏᓐᓂᖓᓂᒃ 

ᐃᖅᑲᓇᐃᔭᖅᑎᐅᓂᕐᒧᑦ ᐅᓂᒃᑳᖅᑕᖏᓐᓂ ᑐᖅᑯᖅᑕᐅᓯᒪᔪᓂ ᑕᒪᑐᒧᖓ ᐱᓕᕆᐊᒍᔫᑉ 

ᐊᑲᐅᙱᓕᐅᕈᑎᖃᕐᓂᐅᑉ ᒥᒃᓵᓄᖓᔪᑦ  

 

15. ᐱᓕᕆᐊᒃᓴᕆᔭᖏᑦ ᑖᔅᓱᒪ ᐅᓐᓂᕐᓗᒍᑕᐅᔫᑉ ᐊᑲᐅᙱᓕᐅᕆᓂᕐᒧᑦ 

 

(1) ᐱᓂᐊᒐᒃᓴᕆᖕᒪᒍ ᐃᖅᑲᓇᐃᔭᖅᑎᐅᑉ ᓇᓗᓇᐃᖅᑕᐅᓯᒪᔫᑉ ᐊᑲᐅᙱᓕᐅᕆᓂᖓᓂᒃ 

ᐅᓐᓂᕐᓗᒃᓴᖅᑐᖃᕐᓗᓂ ᑖᒃᑯᐊᓗ ᐱᓕᕆᖃᑎᒋᑦᑎᐊᕆᐊᖃᖅᖢᓂᒋᑦ ᖃᐅᔨᔭᖅᑎᑦᑎᓂᐊᖅᑐᑦ 

ᐅᓐᓂᕐᓘᑕᐅᔪᒥᒃ ᐊᑲᐅᙱᓕᐅᕈᑕᐅᓂᕋᖅᑕᐅᓗᓂ ᐊᒻᒪᓗ ᐃᒻᒥᓂᒃ 

ᐊᑐᐃᓐᓇᐅᓕᖅᑎᓯᒪᓕᕐᓗᓂ ᑕᒪᓐᓇ ᖃᐅᔨᓴᕐᓂᐅᔪᖅ ᖃᐅᔨᓴᕇᖅᑕᐅᔪᓐᓇᖁᓪᓗᒍ 

ᕿᓚᒻᒥᐅᓂᕐᓴᒃᑯᑦ. 

 

16. ᐱᓕᕆᐊᒃᓴᖏᑦ ᑲᒪᒋᔭᕆᐊᖃᖅᑕᖏᓪᓗ ᑲᒪᔨᒋᔭᐅᕙᒃᑐᑦ   

 

(1) ᑲᒪᔨᒋᔭᐅᔪᑦ ᐱᓕᕆᐊᒃᓴᖃᖅᐳᑦ ᐅᑯᓂᖓ ᑖᒃᑯᐊᑐᐊᖑᙱᖦᖢᑎᒡᓗ: 

 ᑖᔅᓱᒥᖓ ᐊᑐᐊᒐᕐᒥᒃ ᑐᑭᓯᐅᒪᓗᑎᒃ ᐊᒻᒪ ᑐᑭᓯᒋᐊᖅᑎᑦᑎᒃᑲᓐᓂᕈᓐᓇᕐᓗᑎᒃ ᑕᒪᑐᒪ 

ᒥᒃᓵᓄᑦ ᐃᖅᑲᓇᐃᔭᖅᑎᓕᒫᒥᖕᓄᑦ ᐊᓯᖏᓐᓄᓪᓗ ᐃᖅᑲᓇᐃᔭᕐᕕᖓᓃᑦᑐᓄᑦ 

ᐱᓕᕆᐊᒃᓴᖏᓐᓂᒃ ᒐᕙᒪᒃᑯᑦ ᓄᓇᕗᒻᒥ 

 ᐊᑲᐅᖏᓕᐅᕈᑕᐅᔪᖅ ᐋᖅᑭᒋᐊᕈᓐᓇᕐᓗᒍ ᐃᖅᑲᓇᐃᔭᖅᑎᖏᑦ 

ᐊᒃᓱᕈᖅᓇᖅᑐᒃᑰᖅᑎᑦᑕᐃᓕᓗᒋᑦ ᐊᑲᐅᙱᓕᐅᕈᑕᐅᔪᖅ ᐱᓪᓗᒍ 

 ᐱᓕᕆᐊᕆᓗᒍᓗ ᐊᑲᐅᙱᓕᐅᕈᑕᐅᔪᖅ ᓈᒻᒪᖕᓂᖅᐹᒃᑯᑦ ᑲᒪᒋᔭᕆᐊᖃᖅᐳᑦ 

ᑐᑭᓯᑎᑦᑎᐊᕐᓗᒋᓪᓗ ᑖᒃᑯᐊ ᒥᓂᔅᑕᕆᔭᖏᑦ ᑐᓴᐅᒪᓕᖅᐸᑕ ᑕᒪᑐᒥᖓ ᐃᖅᑲᓇᐃᔭᕐᕕᖕᒥ 

ᐊᑲᐅᙱᓕᐅᕈᑕᐅᔪᒥᒃ ᐊᒃᑯᕉᓴᒍᑎᒋᔭᐅᓕᖅᑐᒥᒃ ᐃᖅᑲᓇᐃᔭᖅᑎᓄᑦ, 

ᐊᑲᐅᓂᖅᐹᖑᓇᔭᖅᑐᒥᒡᓗ ᒪᓕᒋᐊᖃᕋᔭᖅᑕᒥᓂᒃ ᑕᒪᓐᓇ ᐱᓕᕆᐊᕆᒋᐊᕐᓂᐊᓕᕐᓗᒍ 

ᕿᓂᓕᕐᓗᓂ  

 ᐊᑭᓂᐊᓕᖅᑐᖃᖅᑕᐃᓕᑎᑦᑎᓗᓂᓗ ᑖᒃᑯᓇᓂ ᑕᒪᐃᓐᓂ ᐃᓚᐅᖃᑕᐅᔪᓂ 

ᐅᖃᐅᓯᐅᔪᖃᖅᑐᕕᓂᐅᑎᓪᓗᒍ ᐊᑲᐅᙱᓕᐅᕈᑕᐅᔪᒥᒃ  

 ᐃᑲᔪᖃᑕᐅᓗᓂ ᖃᐅᔨᓴᖅᑐᖃᖅᑎᓪᓗᒍ ᐃᓱᒫᓗᒋᔭᐅᓪᓗᑎᒃ ᐅᖃᐅᓯᕆᔭᐅᓯᒪᔪᑦ 

ᐊᑐᕐᓗᑎᒃ ᑖᔅᓱᒥᖓ ᒪᓕᒐᕐᒥᒃ ᐊᑐᖁᔭᐅᓯᒪᔪᓂᒃ ᐊᒻᒪᓗᑦᑕᐅᖅ ᖃᐅᔨᓴᐃᓐᓇᕐᓗᓂᒋᑦ 

ᐃᓚᐅᔪᓕᒫᑦ ᐊᑐᖅᑕᐅᔭᕆᐊᓖᑦ ᐊᑐᕇᖅᓯᒪᓕᖅᐸᑕ ᐊᑲᐅᙱᓕᐅᕈᑎᖃᕐᓂᕐᒧᑦ 

ᐊᑐᕆᐊᓖᑦ  

 

17. ᐱᓕᕆᐊᒃᓴᖏᑦ ᑲᒪᒋᔭᕆᐊᖃᖅᑕᖏᓪᓗ ᒥᓂᔅᑕᕆᔭᐅᔪᑦ 

 

(1) ᒥᓂᔅᑕᐅᔪᑦ ᐱᓕᕆᐊᒃᓴᕋᖅᐳᑦ ᐅᖃᖃᑎᖃᕐᓗᑎᒃ ᒥᓂᔅᑕᐅᑉ ᑐᒡᓕᐊᓂᒃ, ᑮᓇᐅᔭᓕᕆᔨᒃᑯᓐᓂ 

ᐃᒪᐃᖁᔨᓗᓂ ᑖᒃᑯᓂᖓᑐᐊᖑᙱᖦᖢᓂᓗ: 

 ᑲᒪᒋᓗᒋᑦ ᐊᑲᐅᙱᓕᐅᕈᑕᐅᔪᑦ ᐃᖅᑲᓇᐃᔭᕐᕕᖕᒥ ᑕᒪᐃᓐᓄᑦ ᐊᑲᐅᔪᒃᑯᑦ ᐊᒻᒪᓗ 

ᕿᓚᒻᒥᐅᓂᖅᐹᒃᑯᑦ ᐊᔪᕐᓇᖏᓐᓂᖓ ᒪᓕᒡᓗᒍ 

 ᑕᒪᒃᑭᕐᓗᑎᒃ ᑭᖑᓪᓕᖅᐹᖑᓂᖅᑐᖅ ᖃᐅᔨᓴᖅᑕᐅᓂᕐᒧᑦ ᐅᓂᒃᑳᖅ ᑕᒪᑐᒧᖓ 

ᐊᑲᐃᓪᓕᐅᕈᑕᐅᔪᒧᑦ ᐅᓂᒃᑳᖅ, ᑐᑭᓯᓇᖅᓯᑎᓪᓗᒍ ᑖᓐᓇ ᐃᓱᒫᓘᑕᐅᓪᓗᑎᒃ 

ᐅᓂᒃᑳᓕᐊᖑᓯᒪᔪᖅ ᐱᒋᐊᖅᑎᑕᐅᓯᒪᓕᕐᒪᖔᑕ ᐊᒻᒪ ᐋᖅᑮᓕᕐᓗᓂ 

ᖃᓄᐃᓕᐅᖅᑕᐅᕙᓪᓕᐊᔭᕆᐊᖃᓕᖅᑐᓂᒃ ᑕᒪᑐᒪ ᐊᑲᐃᓪᓕᐅᕈᑕᐅᔫᑉ 

ᐋᖅᑭᒃᑕᐅᓇᓱᐊᕐᓂᒃᓴᖓᓂᒃ  

 ᑐᓴᖅᑎᓪᓗᒍ ᐅᖃᐅᓯᖃᖅᑐᕕᓂᖅ, ᐅᓐᓂᕐᓘᑕᐅᓯᒪᔪᖅ, ᐊᒻᒪᓗ ᑕᒪᑐᒥᖓ 

ᐱᓕᕆᐊᖃᖅᓯᒪᓕᖅᑐᑦ ᐋᖅᑮᓇᓱᖕᓂᕐᒧᑦ ᐱᑕᖃᖅᐸᑦ  

 ᑕᐃᓐᓇ ᐅᓂᒃᑲᐅᓯᐅᔪᖅ ᐊᑲᐅᙱᓕᐅᕈᑕᐅᔪᖅ ᐱᒋᐊᖅᑎᑕᐅᓯᒪᓐᓂᖏᑉᐸᑦ; 

ᑐᓴᖅᑎᑦᑎᓕᕐᓗᓂ ᑎᑎᖅᑲᑎᒍᑦ ᑖᒃᑯᓂᖓ ᐅᖃᐅᓯᖃᕐᓯᒪᔪᖅ ᐊᒻᒪ ᐅᓐᓂᕐᓘᑕᐅᓯᒪᔪᖅ 

ᑐᓴᖅᑎᑦᑎᓯᒪᓕᕐᓂᖏᖕᓂᒃ ᓴᖅᑭᑦᑎᓂᕐᒥᒃ/ᐱᑕᖃᖅᑎᑦᑎᓂᖏᒃ ᐊᑲᐅᙱᓕᐅᕈᑎᒥᒃ 

ᑲᒪᔨᓂᒡᓗ  

 

18. ᐱᓕᕆᐊᒃᓴᖏᑦ ᑲᒪᒋᔭᕆᐊᖃᖅᑕᖏᓪᓗ ᒥᓂᔅᑕᐅᔫᑉ ᑮᓇᐅᔭᓕᕆᔨᒃᑯᓐᓄᑦ 

 

(1) ᑖᓐᓇ ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᓐᓄᑦ ᑲᒪᔭᕆᐊᖃᖅᐳᖅ ᐅᑯᓂᖓ 

ᑖᒃᑯᐊᑐᐊᖑᙱᖦᖢᑎᒡᓗ: 

 ᓴᖅᑮᓗᓂ ᐊᑐᖅᑕᐅᖁᔨᓗᓂᓗ ᐊᑐᐊᒐᕐᓂᒃ ᐱᑕᖃᓕᖁᔨᖏᓐᓂᕐᒧᑦ ᐅᕝᕙᓘᓐᓃᑦ 

ᐊᑲᐅᙱᓕᐅᕈᑕᐅᔪᒥᒃ ᐱᓕᕆᐊᖃᕋᓱᐊᕐᓂᕐᒧᑦ ᐃᖅᑲᓇᐃᔭᕐᕕᖕᒥ 

 ᖃᐅᔨᒪᒋᐊᕐᓗᓂᓗ ᑕᒪᕐᒥᑦᑎᐊᖅ ᐃᖅᑲᓇᐃᔭᖅᑏᑦ ᐱᔪᐃᓐᓇᐅᒐᓗᐊᕆᐊᒃᓴᖏᑦ 

ᑖᔅᓱᒥᖓ ᐱᖁᔭᕐᒥᒃ  

 ᐅᖃᐅᔾᔪᐃᕙᒡᓗᓂ ᐃᑲᔪᖅᑐᐃᓗᓂᓗ ᐋᖅᑭᒃᑕᐅᕙᓐᓕᐊᓂᖓᓂᒃ ᑖᔅᓱᒪ ᒪᓕᒐᐅᑉ  

 

19. ᐱᓕᕆᐊᒃᓴᖏᑦ ᑲᒪᒋᔭᕆᐊᖃᖅᑕᖏᓪᓗ ᐊᐅᓚᑦᑎᔨᐅᔪᑦ, ᐃᖅᑲᓇᐃᔭᕐᕖᑦ, ᐋᓐᓂᐊᖃᖏᓐᓂᒧᑦ, 

ᐊᑦᑕᕐᓇᖅᑕᐃᓕᓂᕐᒧᑦ, ᐊᒻᒪ ᖃᓄᐃᖏᑦᑎᐊᕐᓂᕐᒧᑦ 

 

(1) ᑖᒃᑯᐊ ᐊᐅᓚᑦᑎᔨᐅᔪᑦ, ᐃᖅᑲᓇᐃᔭᕐᕖᑦ, ᐋᓐᓂᐊᖃᖏᓐᓂᒧᑦ, ᐊᑦᑕᕐᓇᖅᑕᐃᓕᓂᕐᒧᑦ, ᐊᒻᒪ 

ᖃᓄᐃᖏᑦᑎᐊᕐᓂᕐᒧᑦ ᐱᓕᕆᔩᑦ ᑲᒪᒋᔭᕆᐊᖃᖅᑕᖏ ᐅᑯᐊᖑᕗᑦ ᑖᒃᑯᐊᑐᐊᖑᙱᖦᖢᑎᒡᓗ: 

 ᐊᐅᓚᑦᑎᓗᑎᒃ ᐊᖏᖃᑎᒌᓕᖅᑎᑦᑎᓇᓱᐊᕐᓂᕐᒥᒃ ᓇᓗᓇᐃᖅᑕᐅᓯᒪᔪᑦ ᒪᓕᒐᕐᒥ ᒪᓕᒡᓗᒍ  

 ᐅᓐᓂᕐᓘᑎᖃᕐᓃᑦ ᑐᓐᓂᖅᑯᑕᐅᔪᑦ ᐃᖅᑲᓇᐃᔭᖅᑎᓂᑦ ᑲᒪᔨᓂᓪᓘᓐᓃᑦ 

ᖃᐅᔨᓴᖅᑕᐅᑎᓪᓗᒋᑦ ᒪᓕᖓᖅ ᒪᓕᒡᓗᒍ ᐅᕙᓃᑦᑐᖅ ᐱᔪᓐᓇᕐᓂᖃᖅᑎᑕᐅᓃᑦ 11: 

ᐅᓐᓂᕐᓗᒃᓴᖅᑑᑉ ᖃᐅᔨᓴᖅᑕᐅᓂᖓ  

 ᑐᓴᖅᑎᓪᓗᒋᑦ ᑕᒪᕐᒥᒃ ᑕᒪᑐᒧᖓ ᐃᓚᐅᔪᓕᒫᑦ ᐊᑲᐅᙱᓕᐅᕈᑕᐅᔪᒧᑦ, ᑲᒪᔨᖏᑦ, ᐊᒻᒪ 

ᐊᓯᖏᑦ ᐊᒃᑐᖅᑕᐅᖃᑕᐅᓯᒪᔪᑦ ᖃᐅᔨᓴᖅᑐᖃᓕᖅᑎᓪᓗᒍ ᐊᒻᒪ ᖃᐅᔨᓴᕐᓂᐅᔪᖅ 

ᒪᓕᑦᑎᐊᕐᓗᓂ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᐃᒻᒥᒃᑰᖅᑐᑦ ᒪᓕᒐᖓᓂ  

 ᑐᓂᓯᓗᓂ ᐊᔾᔨᖏᓐᓂᒃ ᖃᐅᔨᓴᖅᑎᐅᑉ ᐅᓂᒃᑳᖏᓐᓂᒃ ᑖᒃᑯᖕᓄᙵ ᐅᓐᓂᕐᓗᒃᓴᖅᓯᒪᔪᒧᑦ 

ᐊᒻᒪᓗ ᐅᓐᓂᕐᓘᑕᐅᓯᒪᔪᒧᑦ ᒪᓕᒃᓯᒪᔪᓂᒃ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ 

ᐃᒻᒥᒃᑰᖅᑐᑦ ᒪᓕᒐᖓᓂ, ᐱᕕᖃᖅᑎᓪᓗᓂᒋᓪᓗ ᑭᐅᔪᓐᓇᖁᓪᓗᒋᑦ ᐅᓂᒃᑳᓕᐊᕆᓯᒪᔪᒧᑦ 

ᐅᕝᕙᓘᓐᓃᑦ ᐃᓚᒋᐊᖅᓯᔪᓐᓇᖁᓪᓗᒋᑦ ᑐᓴᖅᑕᐅᖃᑕᐅᔭᕆᐊᓕᖕᓂᒃ  

 ᑐᑭᓯᐅᒪᑎᑦᑎᓗᓂ ᑐᓴᐅᒪᔭᐅᔭᕆᐊᓕᖕᓂᒃ ᐊᒻᒪᓗ ᑐᑭᓯᒋᐊᒃᑲᓐᓂᕈᑎᓂᒃ 

ᐱᑕᖃᖅᑎᑦᑎᓗᓂ ᑕᒪᑐᒧᖓ ᐃᖅᑲᓇᐃᔭᕐᕕᖕᒥ ᐊᑲᐅᙱᓕᐅᖅᑐᖃᖅᐸᑦ 

ᐊᐅᓚᑦᑎᓂᐅᓇᔭᖅᑐᓂᒃ  

 ᑕᒪᓐᓇᓗ ᐱᔭᕇᖅᑕᐅᑎᑦᑎᐊᕐᓗᒍ ᖃᐅᔨᓴᕐᓂᖅ ᐅᓂᒃᑳᖏᓪᓗ ᑭᖑᓪᓕᖅᐹᖅᓯᐅᑎᑦ 

ᐱᑕᖃᓕᕐᓗᑎᒃ, ᑐᓐᓂᖅᑯᑕᐅᓗᑎᒡᓗ ᒥᓂᔅᑕᐅᔪᒧᑦ ᕿᓚᒻᒥᐅᓂᖅᐹᒃᑯᑦ ᐃᒪᓐᓇ 

ᐊᑯᓂᐅᑎᒋᒐᔪᒃᐳᖅ ᒪᕐᕉᒃ (2) ᑕᖅᑮᒃ ᑕᐃᑲᙵᑦ ᖃᐅᔨᓴᖅᑕᐅᖁᔭᐅᓕᓚᐅᕐᓂᖓᓂᑦ 

ᐱᒋᐊᕐᓗᒍ 

 

20. ᐱᓕᕆᐊᒃᓴᖏᑦ ᑲᒪᒋᔭᕆᐊᖃᖅᑕᖏᓪᓗ ᖃᐅᔨᓴᖅᑎᐅᔪᑦ 

 

(1) ᖃᐅᔨᓴᖅᑎᐅᔪᑦ ᑲᒪᒋᔭᖃᕆᐊᖃᖅᐳᑦ ᐅᑯᓂᖓ ᑖᒃᑯᐊᑐᐊᖑᙱᖦᖢᑎᒡᓗ: 

 ᐋᖅᑭᑦᑎᐊᖅᓯᒪᔪᒥᒃ ᐱᓪᓚᕆᒃᑐᒥᒃ ᖃᐅᔨᓴᕐᓗᑎᒃ ᐃᖅᑲᓇᐃᔭᕐᕕᖕᒥ 

ᐊᑲᐅᙱᓕᐳᕈᑕᐅᔪᒥᒃ ᐃᓚᐃᓐᓇᖅᓯᐅᖏᓐᓂᒃᑯᑦ, ᑕᒪᒃᑭᑦᑎᐊᖅᑐᒥᒃ ᐊᒻᒪ 

ᐱᑦᑎᐊᓕᓯᒪᔪᒥᒃ ᒪᓕᒡᓗᑎᒃ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᐃᒻᒥᒃᑰᖅᑐᑦ 

ᒪᓕᒐᖓᓂ   

 ᐊᐱᖅᓱᑲᐅᑎᒋᓗᒋ ᑕᒪᕐᒥᒃ ᐅᓐᓂᕐᓘᑎᖃᕐᓯᒪᔪᖅ ᐊᒻᒪᓗ ᐊᑲᐅᖏᓕᐅᕈᑕᐅᔪᖅ 

ᕿᓚᒻᒥᐅᓂᖅᐹᒃᑯᑦ  

 ᖃᐅᔨᒪᕙᒡᓗᒋᑦ ᓇᓪᓕᐊᑦ ᐅᖃᐅᓯᐅᔪᑦ ᐊᒻᒪ ᖃᐅᔨᔪᕕᓃᑦ ᑖᔅᓱᒧᖓ 

ᐊᒃᑐᐊᓂᖃᕋᔭᕐᒪᖔᑕ ᐊᑲᐅᙱᓕᐅᕈᑕᐅᔪᒧᑦ  

 ᐊᐱᖅᓱᖅᓯᕙᒡᓗᓂ ᖃᐅᔨᔪᕕᓂᕐᓂᒃ ᑖᔅᓱᒧᖓ ᐊᒃᑐᐊᓂᖃᑐᐊᖅᐸᑕ ᐊᒻᒪ 

ᕿᒥᕐᕈᑦᑎᐊᖅᐸᒡᓗᒋᑦ ᑎᑎᖅᑲᓕᒫᑦ ᑖᔅᓱᒧᖓ ᐊᒃᑐᐊᓂᖃᑐᐊᖅᐸᑕ 

ᐊᑲᐅᙱᓕᐅᕈᑕᐅᔪᒧᑦ  

 ᐱᔭᕇᑦᑎᐊᕐᓗᒍ ᖃᐅᔨᓴᕐᓂᕆᔭᐅᔪᖅ ᑐᓂᓯᓗᓂᓗ ᐅᓂᒃᑳᒥᒃ ᑖᒃᑯᐊ (6) ᐱᓇᓱᐊᕈᓰᑦ 

ᓈᓇᓱᐊᕐᓂᖏᓐᓂ ᑕᐃᑲᙵᑦ ᐱᒋᐊᓕᕐᓂᕆᓚᐅᖅᑕᖓᓂᑦ ᖃᐅᔨᓴᖅᐸᓪᓕᐊᓂᐅᑉ 

 
 

ᐱᔪᓐᓇᕐᓂᕆᔭᖏᑦ ᒥᓂᔅᑕᐅᖃᑎᒌᑦ ᑲᑎᒪᔨᖏᑦ 

 

ᖃᓄᑐᐃᓐᓇᖅ ᑭᓱᑐᐃᓐᓇᕐᒥᒃ ᐋᖅᑭᒋᐊᖅᑕᐅᔪᖃᕐᓂᐊᙱᓚᖅ ᑕᕝᕙᓃᑦᑐᒥᒃ ᒪᓕᒐᕐᒥ ᑖᒃᑯᐊ 

ᐱᔪᓐᓇᕐᓂᕆᔭᖏᑕ ᒥᓂᔅᑕᐅᖃᑎᒌᑦ ᑲᑎᒪᔨᖏᑕ ᒥᑭᒡᓕᒋᐊᕈᑎᒋᓇᔭᖅᑕᖓᓂᒃ 

ᖃᓄᖅᑑᕈᓐᓇᕐᓂᖏᑎᒍᓪᓘᓐᓃᑦ ᐅᕝᕙᓘᓐᓃᑦ ᑕᒪᓐᓇ ᐊᐅᓚᑦᑎᓂᕆᔪᓐᓇᖅᐊᖓᑦ ᐃᖅᑲᓇᐃᔭᕐᕕᖕᒥ 

ᐊᖃᐅᙱᓕᐅᕈᑎᑕᖃᖅᑎᓪᓗᒍ ᒪᓕᒐᐅᑉ ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂ, ᓯᓚᑖᒍᓪᓗ 

ᐱᔪᓐᓇᖅᑎᑕᐅᓯᒪᓂᖏᑕ ᑖᔅᓱᒪ ᒪᓕᒐᐅᑉ. 

 

 

ᐱᔪᓐᓇᖅᑎᑦᑎᔪᑦ ᖃᐅᔨᒋᐊᒃᑲᓐᓂᕐᕕᒃᓴᐃᓪᓗ 

 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ 

 

ᓄᓇᕗᒻᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ 

 

ᐊᖏᕈᑎᒻᒪᕇᑦ ᐅᐃᒍᖏᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ 

 

ᐊᖏᕈᑎᒻᒪᕇᑦ ᐅᐃᒍᖏᑦ ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᖏᑕ 

 

ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᖏᑦᑐᓄᑦ ᒪᓕᖓᖏᑦ 

 

ᐊᐅᓚᑦᑎᔨᒻᒪᕇᑦ ᒪᓕᒐᖏᑦ 

 

ᐸᒡᕕᓴᒃᑕᐅᓐᓇᙱᑦᑐᒥᒃ ᐃᖅᑲᓇᐃᔭᕐᕕᖕᒥ ᐊᑐᐊᒐᖅ 

 

ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᔾᔨᓯᒪᓂᕐᒧᓪᓗ ᐃᒻᒥᒃᑰᖅᑐᑦ ᒪᓕᒐᖓ 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᑦ 

ᐃᓚᖓᓂ 701 – ᖁᕕᐊᓱᖏᔾᔪᑕᐅᕙᒃᑐᑦ ᐅᓐᓂᕐᓗᒃᓴᕐᓃᓪᓗ 

ᐃᓚᖓᓂ 801 – ᐃᖅᑲᓇᐃᔭᖅᑏᑦ ᐋᖅᑭᒋᐊᖅᑕᐅᕙᖕᓂᖏᑦ 

ᐃᓚᖓᓂ 1010 – ᐸᒡᕕᓴᒃᑕᐅᓐᓇᙱᑦᑐᒥᒃ ᐃᖅᑲᓇᐃᔭᕐᕕᖕᒥ 

 

ᖃᐅᔨᒋᐊᕐᕕᒃᓴᑦ 

 

ᑐᑭᓯᒋᐊᓪᓚᒃᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᓇᓗᓇᕈᓐᓃᕆᐊᒃᑲᓐᓂᖁᔨᒍᕕᑦ, ᐅᓇ ᐅᖃᕐᕕᒋᒍᒃ: 

 

ᑐᑭᒧᐊᒃᑎᑦᑎᔨ, ᐃᖅᑲᓇᐃᔭᖅᑎᓂᒃ ᑭᒡᒐᖅᑐᐃᔨ ᐊᒻᒪ ᐃᖅᑲᓇᐃᔮᓄᑦ ᖃᐅᔨᓴᕐᓂᕐᒧᑦ 

ᑮᓇᐅᔭᓕᕆᔨᒃᑯᓐᓂ 

ᐃᖃᓗᐃᑦ, ᓄᓇᕗᑦ 

975-6211 

 
 


